
Né mbledhje morén pjesé: Rrezarta Krasniqi, Fjolla Ujkani, Fridon Lala, Agon Batusha, Alban
Bajrami, Shqipe Isufi, Driton Hyseni, Blerta Deliu-Kodra dhe Time Kadrijaj.

Mungoi: EImi Recica.

Nga stafi mbéshtetés i Komisionit: Adelina Demolli.

Mbledhjen e kryesoi Rrezarta Krasniqi, kryetare e Komisionit.

Kryetarja e Komisionit, pasi konstatoi se jané plotésuar kushtet pér puné, e hapi mbledhjen.

N

Rendi i dités:
Miratimi i rendit té dités;
Raportimi i z. Besnik Bislimi, zévendéskryeministér i paré pér Integrim Evropian, Zhvillim dhe Dialog;
Shqyrtimi i Programit Kombétar pér Integrim Evropian (PKIE) 2024-2028, i ftuar z. Besnik
Bislimi, zévendéskryeministér i paré pér Integrim Evropian, Zhvillim dhe Dialog;
Votimi i raportit me rekomandime pér Projektligjin nr.08/L-275 pér rrugét dhe pér amendamentet
e Komisionit funksional nga aspekti i pérputhshmérisé me legjislacionin e BE-sg;
Votimi i raportit me rekomandime pér Projektligjin nr.08/L-287 pér Késhillin e Sigurisé té
Republikés sé Kosovés dhe pér amendamentet e  Komisionit funksional nga aspekti i
pérputhshmérisé me legjislacionin e BE-sé;
Votimi i raportit me rekomandime pér Projektligjin nr.08/L-294 pér ndryshimin dhe plotésimin e
Ligjit nr. 08/L-197 pér zyrtarét publiké dhe pér amendamentet e Komisionit funksional nga aspekti
I pérputhshmérisé me legjislacionin e BE-sé;
Votimi i raportit me rekomandime pér Projektligjin nr.08/L-289 pér Komisionin e Pavarur té
Mediave dhe pér amendamentet e Komisionit funksional nga aspekti i pérputhshmérisé me
legjislacionin e BE-Sé;
Té ndryshme.

1. Miratimi i rendit té dités
Rendi i dités u miratua pa ndryshime.

2. Raportimi i z. Besnik Bislimi, zévendéskryeministér i paré pér Integrim Evropian, Zhvillim dhe
Dialog;

Kryetarja, tha se né mbledhjen e kaluar, pér shkak té kohés sé limituar gé kishte né dispozicion
zévendéskryeministri, na éshté dashur gé ta ndérpremé raportimin dhe sot jemi kétu pér té vazhduar
raportimin. Por, fillimisht, tha se do vazhdojmé me Programin Kombétar pér Integrim Evropian, program
Ky i cili éshté dokumenti kryesor strategjik i Republikés sé Kosovés pér zbatimin e reformave pér
integrim né Bashkimin Evropian, pér té vazhduar edhe me diskutimet qgé mund t’i kemi. Prandaj, ju
lutem té na e elaboroni mé shumé lidhur me pérmbajtjen dhe obligimet té cilat derivojné nga ky
dokument pér institucionet tona.

Zévendéskryeministri Besnik Bislimi, prezantoi listén e projektligjeve, gé jané planifikuar né kuadér
té kétij programi pér vitin 2024, si masa legjislative, si dhe reformat né kuadér té tri bllogeve, duke
pérfshiré ato né bllokun e kritereve politike, ekonomike dhe standardet evropiane. Te kriteret politike
éshté fjala pér legjislacionin dhe politikat kornizé pér reformén e administratés publike, reduktimin e
barrés administrative, vazhdimi i racionalizimit té agjencive, si dhe avancimi i bashk&punimit rajonal
dhe evropian, qé pérfshihet né kapitullin 31. Te kriteret ekonomike, zbatimi i strategjisé pér menaxhimin
e financave publike, zhvillimi i kornizés ligjore pér financat publike, pérfshiré edhe pérmes ligjit té ri
dhe legjislacionit dytésor, vazhdimi i luftimit té ekonomisé joformale. Ndérsa, te standardet evropiane,
lista éshté mé e gjaté dhe pérfshin, duke filluar me liriné e mallrave, liriné e lévizjes sé punonjésve,
prokurimin publik, politikat e transportit, politikat ekonomike monetare, e késhtu me radhé.

Kryetarja, tha se té gjitha kéto masa, shpresoj se do té gjejné zbatim, né ményré gé té avancojmé né
rrugén toné evropiane. Kosova tashmé éshté nén masa té BE-sé, masa té cilat nuk jané té déshirueshme,
pér asnjérin nga ne, pavarésisht pozités toné politike, si opozité. Duke gené se Lajcaku éshté né Kosové,
po marr shkas vetém nga deklarata e juaj e fundit, té cilén e bété po né kété sallé, javén e kaluar, kur
thaté se keni informacione se pérmbajtja e raportit éshté pozitive dhe do té rekomandohet pér hegjen e
masave ndaj Kosovés. Deklarata, té cilén e kundérshtoi zédhénési i BE-sé, Peter Stano, i cili tha se nuk
ka hapésiré dhe arsye pér spekulime publike nga aktoré té& ndryshém. Si e keni paré kété reagim ju?

Zévendéskryeministri Besnik Bislimi, tha pajtohem me kété deklaraté té z.Stano, nuk ka hapésiré pér
spekulime, dhe uné nuk kam spekuluar, ka spekuluar dikush tjetér, qé ka théné se kam informacione se
BE-ja nuk do t’i heqé masat.

Driton Hyseni, tha se sa i pérket procesit té integrimit, né mbledhjen e kaluar gé kishim, dégjuam pér
shumé procese pozitive dhe té arritura té institucioneve tona né pérmbushjen e obligimeve té tyre, po
ashtu edhe nga raportet po shihet se kemi 72% pérmbushje té obligimeve gé kané dalé nga ERA 2,
pérkundér njé niveli shumé té ulét té zbatimit té masave nga ERA 1, me 45% té pérmbushura. Kjo

pérgindje ka mundur té ishte edhe me e larté, sikurse ne si Kuvend té kishim kryer punén toné, si¢
kérkohet dhe t’i kishim miratuar projektligjet brenda afateve e kushteve té parapara, e ku kétu opozita
ka mundur té keté rolin e tyre vendimtar, gé kjo pérgindje té ishte edhe mé e larté. Pyeti pér procesin e
pérpilimit t& masave, gé béhet né koordinim edhe me ndérkombétarét, sa i pérket proceseve integruese,
kur institucionet e linjés marrin zotimet e tyre pér zbatimin e njé pérqgindjeje e pastaj zbatimi i tyre nuk
éshté né até nivelin e déshirueshém. Cilét jané faktorét té cilét po ndikojné pastaj né mospérmbushjen e
kétyre zotimeve, ashtu sic i kané planifikuar? Si¢ e dimé, nga data 1 prill 2016, ka hyré né fugi MSA-
ja, ku né até kohé ka gené e menduar gé ky dokument té zbatohet plotésisht brenda njé afati dhjetévjecar.
Tani kemi pér shqyrtim edhe Programin Kombétar pér Integrim Evropian, deri né vitin 2028. A éshté
biseduar té kemi njé zgjatje afati pér zbatim apo do té keté njé evoluim té MSA-sé, né vitin 2026, gé
pastaj té shihet se si do té veprohet, me géllim gé MSA-ja té jeté e pérmbushur né térési? Sa i pérket
masave té véna nga BE pér Kosovén, tha se e dégjuam prononcimin e z.Lajcak, i cili tha se éshté pro
largimit té kétyre masave. Ky éshté njé lajm shumé i miré, sepse edhe njé person i cili &shté i ngarkuar
nga BE dhe po viziton Kosovén sot e ka té njohur faktin se institucionet e Kosovés kané béré
maksimumin né shtrirjen e rendit dhe ligjit né territorin e Kosovés dhe masat e tilla nuk kané gené aspak
me vend dhe nuk kané gené té nevojshme té aplikohen ndaj Kosovés. Prandaj, ajo gé ne duhet té b&mé
si pozité ashtu edhe opozité, éshté té apelojmé gé kéto masa té higen sa mé shpejt gé éshté e mundur,
sepse ato masa nuk i meriton Kosova.

Zévendéskryeministri Besnik Bislimi, tha se procesi i integrimit evropian nuk éshté proces vetém i
Qeverisé, por éshté proces i té gjitha institucioneve té Kosovés. Eshté pérgjegjés kryesisht Qeveria dhe
ministrité e linjés, por kemi edhe agjencité e pavarura, té cilat kané njé rol né kété proces, por edhe
Kuvendi i Kosovés, te pjesa e projektligjeve. Deri tani kemi pasur dy dokumente né proces té integrimit,
si¢ jané ERA 1 dhe pastaj 2, si dhe PKZMSA-né, ndérsa tani jemi dakorduar me Bashkimin Evropian
gé té ecim vetém mé Programin Kombétar pér Integrim (PKIE). Fakti gé ne jemi duke e zbatuar tani e
teté vite kéto dokumente, pa pasur statusin e vendit kandidat, tregon gé institucionet tona jané shumé
mé té pérgatitura se ato té secilit vend té Ballkanit Peréndimor, né momentin kur ato e kané marr statusin
e vendit kandidat. Kosova do té jeté e gatshme gé menjéheré pasi té marré statusin e vendit kandidat
dhe vlerésimit té kapaciteteve tona pérmes pyetésorit, té fillojé me negocimin e kapitujve té vecanté. Se
si do té procedohet né vitin 2026, do té varet se sa shpejté do té pérfundojé vlerésimi i kapaciteteve té
institucioneve tona pér té absorbuar programin pér integrim, pas marrjes sé statusit kandidat. Sa i pérket
pérmbushjes sé té gjitha zotimeve nga ana e institucioneve té linjés, tha se ka shumé faktoré gé ndikojné.
Ky program dizajnohet né bashképunim me BE-né, duke caktuar se cilat veprime do zbatohen kété vit
e cilat viteve té tjera, por né ndérkohé mund té dalin veprime e ngjarje , té cilat njé ministri té caktuar e
nxjerrin nga korniza, si¢ ishte rasti me Ministriné e Shéndetésisé, gjaté kohés sé pandemisé, apo até té
Energjisé me krizén e energjisé, pastaj ndryshon edhe prioriteti brenda ministrisé. E dyta, ¢cka ndodh,
éshté se disa ministri gjaté ecjes e kuptojné se ka nevojé pér modifikim sesi do té ecin né njé reformé té
caktuar. Né disa raste té tjera, mund té keté vonesa né dégjime té caktuara né shqyrtime né komisione
dhe tejkalohen afatet. Dhe po ashtu, ka disa ministri té cilat kané jashtézakonisht shumé masa, ku mund
té keté shpérputhje né mes té masave, té cilat ne i parashohim edhe kapacitet e vet ministrisé.



Sa i pérket masave, tha se nga fillimi ka gené e qarté te secili shtet anétar i Bashkimit Evropian, se
vendosja e masave éshté e padrejté, ka dhe té tjeré gé mendojé se ka shkelje ligjore brenda Bashkimit
Evropian, pér ményrén sesi jané vendosur kéto masa. Po ashtu, ka té tillé, té cilét kané iniciuar masa pér
té vértetuar ligjshmériné e vendosjes sé kétyre masave, si¢ &shté njé ekspert shqiptar né Gjermani, gé po
merret me kété proceduré.

Arsyeja pse i jané vendosur masat Kosovés éshté e lidhur me trazirat e datés 26 dhe 29 maj, pér té cilat
éshté théné shumé heré se dihet origjina. Origjina e kétyre trazirave éshté né Beograd, por duke gené se
ato kané ndodhur brenda territorit té Kosovés, masat i jané vendosur Republikés sé Kosovés. Menjéheré
éshté paré gé masat jané joproporcionale. Nga Kosova kérkohet dicka gqé nuk ndikon asgjé né de-
eskalim, si p.sh. né njé kohé kur protestohej né Zvecan, kérkesé e BE-sé ishte gé té zhvendoset kryetari
i Komunés né Leposavig.

Masat kané gené té pérkohshme dhe té kthyeshme, pas de-eskalimit e edhe atéheré kur éshté konstatuar
dyanshém me EULEX-in, se situata éshté e qeté. BE-ja ka hezituar t’i largojé masat, madje ka pasur ide
gé ato higen gradualisht, me idené qé masat té pérdorén pér té térhequr kompromise tjera nga ana e
Kosovés, jashté asaj pér cka jané vendosur masat.

Time Kadrijaj, tha se sa i pérket procesit té integrimit, ne si parti ¢doheré iu kemi pérkrahur dhe kemi
votuar si pér ERA-n, ashtu edhe pér Program Kombétar pér Integrim Evropian, e pérséri edhe sot do té
votojmé pro, e gjithé kjo me géllim té avancimit té rrugés soné evropiane. Pyeti: A po kérkohet njé
konsensus i vendeve té BE-sé pér hegjen e masave? Ne kemi konsideruar gé pér shkak té rastit né
Banjskeé, sanksione té tilla e edhe mé té ashpra éshté dashur t’i vendosen Serbisg, por ne nuk e kemi paré
ndonjé veprim té BE-sé, né raport me kété. Ne ende nuk kemi njé raport se ¢cka ka ndodhur né Banjskeé,
pérkundér gé kemi mbajtur njé seancé dhe kemi njé rezoluté, me ané té té cilés kemi kérkuar gé té béhet
njé hulumtim ndérkombétar, lidhur me kété ngjarje. Ne si opozité, tha kemi kérkuar, avokuar e lobuar,
né cdo takim, me géllim té hegjes sé masave. Shpresoj se nuk do té kérkohet ndonjé koncesion tjetér,
me géllim té hegjes sé masave, sepse sa heré gé ndodhemi né njé situaté té tillé, kérkohet ndonjé
koncesion tjetér. Sa i pérket projektligjeve, tha se kemi Projektligjin pér Késhillin e Pavarur Prokurorial,
si dhe Projektligjin pér Komisionin e Pavarur té Mediave, pér té cilét kemi pranuar shumé vérejte se nuk
jané né pérputhje me legjislacionin e BE-sé. Ju si zévendéskryeministér pér Integrim Evropian, pse nuk
ndérmerrni masa, gé kéto projektligje té mos sillen né komision, duke gené se nuk jané né pérputhje me
legjislacion té BE-sé, rrjedhimisht té mos sillen as né seancé plenare pér lexim té paré, e as té dyté. Pra,
té mos trajtohen fare né komisione parlamentare, si té tilla. Pyeti: Cilat do té jené veprimet e juaja, sepse
atéheré ne po biem ndesh me Programin Kombétar, ku njéri nga kriteret éshté pérafrimi i té gjitha ligjeve
me legjislacion té BE-sé?

Zévendéskryeministri Besnik Bislimi, sa i pérket masave, tha se ka pasur né vazhdimési, jo nga BE,
por nga vendet anétare, kérkesa gé kané shkuar pértej arsyes, pérse jané vendosur masat, por gé Kosova
nuk ka pranuar té shantazhohet né kété drejtim. Sa i pérket pérafrimit té projektligjeve me legjislacion
té BE-sé, tha se Kosova nuk e ka statusin e vendit kandidat dhe s’i kérkohet té harmonizojé plotésisht
legjislacionin e vet me até té BE-sé, por i kérkohet té pérafrojé até me legjislacion té BE-sé. Po ashtu,
tha se né kété fazé éshté e pamundur gé Kosova té harmonizojé plotésisht legjislacionin e vet me até té

BE-sé, sepse ai legjislacion éshté pér komplet njé standard tjetér edhe té administratés publike, edhe
sistemit gjyqésor. Ndoshta ka té drejté edhe BE-ja, kur thoté se ky projektligj nuk éshté né harmoni té
ploté me legjislacionin e BE-sé&, por nuk ka té drejté kur kérkon gé té béhet né harmoni té ploté me
legjislacionin e BE-sé. Lidhur me Projektligjin pér Késhillin e Pavarur té Mediave, tha se kam pasur njé
takim me delegacionin e zyrés sé BE-sé dhe i kam pyetur se cila pjesé e projektligjit nuk éshté né
harmoni me legjislacionin e BE-sg, ata nuk kané pasur pérgjigje. Problemi éshté gé edhe delegacioni i
BE-sé né Kosové, mbéshtetet pak a shumé né disa raportime gé i bén dikush nga ne dhe pastaj vetém
merr dhe replikon té njéjtat diskutime, por pa u futur né detaje. Nuk éshté béré asnjé shkelje as nga grupi
punues, as nga ju si komision, nése aprovoni njé projektligji, i cili nuk éshté gind pér gind né harmoni
me legjislacionin e BE-sg, sepse né disa fusha as edhe nuk ka standard té BE-sé. Sa i pérket portaleve
online, tha se portalet online dikush i rregullon me ligj, dikush i lejon gé ato veté té rregullohen. Do té
thoté, ka standarde té ndryshme. Ne pastaj, dhe ju si ligjvénés, vendosni se cili nga kéto modele mé sé
shumti i pérshtatet realitetit toné.

Fjolla Ujkani, lidhur me masat, njoftoi se para 15 minutave, pérfagésuesi i Larté pér Politikén e Jashtme
ka rekomanduar gqé Kosovés t’i higen masat. Dhe déshira e juaj besoj u plotésua, kryetare.

Blerta Deliu-Kodra, sa i pérket masave pér Kosovén, tha se tashmé démi Kosovés i éshté béré, flas pér
300 milioné euro vleré té parave té BE-sé, té cilat kané gené té destinuara pér projekte kapitale, pér
mirégenie té qytetaréve tané, si dhe pér njé pengesé pér investitorét potencialé. Sa i pérket Serbisé, tha
se Serbia ka gené e tillé dhe me vite jemi pérballur me njé sjellje té tillé dhe me destruktivietin e tyre.
Pér mua éshté shgetésuese se ¢faré Kosove po duam, a e duam njé Kosoveé e cila méton té jeté e izoluar
dhe pérjashtuar, apo investimi i Qeverisé duhet té jeté qé Kosova té jeté e hapur, e integruar me partnerét
dhe ne té pérfitojmé.

Sa i pérket opozités, tha se opozita ka béré punén e saj dhe ka marré pjesé né votimin e té gjitha
marréveshjeve ndérkombétare dhe po ashtu do té votojmé edhe sot pér PKIE, sepse ne konsiderojmé se
integrimi né Bashkimin Evropian duhet té jeté fundament i shtetit.

Sa i pérket pérafrimit té legjislacionit, tha se sa mé i thellé té jeté pérafrimi i legjislacionit, rruga pér
integrim do té jeté mé e lehté. Shtoi se nése ju mé thoni se keni pasur pyetje direkte pér Komisionin
Evropian, lidhur me KPM-né, uné ju them se drafti thoté se 10 nga 12 rekomandimet kryesore té KiE-
sé nuk jané trajtuar nga Komisioni pér Media, qé i bie 83% e tyre. Konsideroi gé fundamenti i yné éshté
gé té sigurojmé gé mediat té jené té pavarura né fushén e tyre, nése nuk i inkorporojmé direktivat e
Bashkimit Evropian né kohén kur Kosova po synon té jeté anétare né Késhillin e Evropés, uné dyshoj
gé pengesat tona do té jené té vazhdueshme, sepse nuk mund t’i izolojmé mediat dhe té vendosim ne se
cilat audio-video duhet té postohen dhe Qeveria té jeté gardiani kryesor. Pyeti: A keni dégjuar ¢faré kané
théné AGK-ja, shogéria civile e Bashkimi Evropian, e pér njé ligj té tillé? Pra, duhet té ngrihet alarmi e
té flitet pak mé zéshém, sepse fundi, démi éshté i Kosovés, i demokracisé né kété vend dhe natyrisht
shto kétu sanksionet, njohjet e reja e anétarésimin né organizata, po ashtu edhe gjendjen e réndé
ekonomiko- sociale né té cilén jemi, mendoj se duhet té béhet mé alarmante.



Zévendéskryeministri Besnik Bislimi, tha se masat i kané sjellé déme Kosovés, por vlera e démeve
éshté vullnet i liré, duke pasur parasysh se nuk ka asnjé studim gé kuantifikon démin, por po ashtu nuk
e dimé as se cili investitor potencial ka pasur né plan pér ardhur té investojé né Kosové, por e ka ndérruar
vendimin si rezultat i vendosjes sé masave. Pra, nuk mund té refuzoj shifrén gé e nxorét ju, sepse nuk
kam uné ndonjé shifér té sakté, por démi éshté béré. Né situatén né té cilén kemi gené, éshté dashur té
marrim vendim ose té heqim doré nga sovraniteti i veriut, ose pér ta paguar njé cmim. Ne kemi vendosur
gé té vendosim sovranitetin e vendit dhe ne mendojmé se ia ka vlejtur ky vendim i yni, sepse gjendja
tani né veri éshté si té ndértosh njé shtet té ri nga fillimi.

Sa i pérket anétarésimit té Kosovés né Késhillin e Evropés, tha se ju e pérmendét gé kemi déshtuar
anétarésimin né Késhill. Kosova nuk ka gené né agjendé pér anétarésim, Kosova mund té ishte térhequr
nga agjenda, sikur dikush ta kishte vendosur né agjendé, por Kosova nuk ka gené né agjendé pér kété
takim. Kosova i ka kaluar té gjitha kriteret teknike pér anétarésim, ka mbetur vetém votimi formal né
Késhillin e Ministrave.

Sa i pérket gjendjes ekonomike né Kosové, statistikat tregojné gé niveli i punésimit né Kosové éshté
shumé mé i madh se disa vite mé paré. Statistikat tregojné se numér i madh i bizneseve nxjerrin shpallje
pér té kérkuar punétoré. Nuk ke mundur té paramendosh para tri viteve se Kosova do té vijé né até pike,
gé té diskutojé pér té importuar fugi punétore nga jashté.

Nuk ka migrim né Kosové mé shumé se né vendet e tjera, kur éshté béré liberalizimi i vizave. Bizneset
sot e kané dyfish profitin mé té madh se para tri viteve. Si mund té keté krizé kur ka dyfishim té profitit?!
Sa i pérket KPM-sg, tha se pajtohem me ju se sa mé i afért té jeté pérafrimi, ag mé e shkurtér éshté rruga
drejt BE-sé, por kjo tregon qé ag mé té ngritura jané institucionet tona, por ne nuk mund té themi se jemi
me njé veturé té vitit 2003 e té sillemi sikur vetura éshté e vitit 2023. Nuk mundemi, sepse administrata
nuk mund té béjé ligjet dhe té thoté se jemi vetém dy vite larg BE-sé. Sa i pérket rekomandimeve té
Késhillit té Evropés, tha se mé éshté théné nga anétarét e Komisionit, se pjesa mé e madhe e tyre éshté
marré parasysh. Por, vendimmarrés jeni ju, ata japin rekomandime e ju jeni vendimmarrés, té cilét
vendosini se cilat rekomandime i merrni e cilat jo.

Blerta Deliu-Kodra, theksoi se ne kemi marré disa obligime si shtet, kur kemi nénshkruar MSA-né,
edhe pér liriné e medias, edhe pér zhvillim ekonomik, dhe do kisha prit nga ju Q& si
zBvendéskryeministér, té béni thirrje qé projektligjet té cilat sillen né Kuvend, té jené né harmoni me
legjislacionin e BE-sé.

Sa i pérket statistikave té punésimit, tha se punésimi né vitin 2023, pér dallim nga viti 2022, fugia aktive
éshté zvogéluar pér 21.574 persona. Statistikat e migrimit, njé anketé e Institutit GAP, e realizuar né
vitin 2023, thoté se 28% e qytetaréve mbi moshén 18 vjec¢ planifikojné té migrojné né pjesén e paré té
vitit 2024. E kété e kemi ndjeré secili nga ne, sepse ¢do dité po i shohim qytetet e fshatrat té boshatisura,
prandaj edhe kjo éshté arsyeja pse po ka konkurse mé té shpeshta, sepse numri i qytetaréve éshté
zvogéluar, e jo sepse geveria e ka rritur punésimin. Sepse, kjo geveri nuk ka ndikuar me politikat e saj
pér té krijuar njé perspektivé pér rininé e kétu lidhen edhe sanksionet e 300- milionéshit gé ti na ke sjellé
né raportin e KPSA-sé, sepse investitorét potencialé, té cilét kishin pér té investuar, do t& mund té
shkonin deri né miliarda, prandaj uné nuk e di cila éshté vlera e atyre investimeve gé ata mund t’i sjellin



né Kosoveé. Projektet kapitale po i referohem vitit 2014, ku kané gené 399 milioné, ndérsa né vitin 2023,
projektet kapitale jané 349 milioné. Kjo flet se orientimi i Kosovés nuk éshté duke shkuar né drejtim té
drejté. Ndérsa, sa i pérket Radojciqit, ju duhet té mbani pérgjegjési e llogari, sepse bisedat e fundit
telefonike nuk i kemi béré ne. Pyeti: Cka do té ndodhte sikur dikush nga opozita té ishte dégjuar duke
biseduar me njeriun qé éshté né listén e zezé té SHBA-SEé dhe nuk po fals pér njé individ té vetém, por
pér njé person gé pérfagéson fugi politike, sepse éshté shefja e grupit tuaj parlamentar. Prandaj, kur
pérmendni emra, keni parasysh edhe ku keni shkuar ju, sepse zonja Kusari ka shkuar deri aty, sa ka
arritur té potencojé edhe emrat e njerézve ushtaré né bisedé me njé kriminel té kérkuar nga ana e
drejtésisé. Prandaj, pérgjegjésiné duhet ta bartini mbi supe, z.Bislimi.

Zévendéskryeministri Besnik Bislimi, tha se punésimi éshté rritur pér 65 mijé vende, gé kané kontraté
dhe marrin pagé. Kjo nuk mund té ndryshojé. Ciléndo shifér gé e merrni nga ASK, s’mund ta ndérrojé
kété té dhéné. Ndérsa, shifrat pér migrimin do té dalin. | gjithé paniku gé éshté pérhapur ka déshtuar,
sepse nuk kané dalé rinia, kané dalé gjyshérit gé po shkojné po kujdesen pér nipérit, por gé nuk kané
gené pjesé e fugisé punétore dhe nuk e kané démtuar tregun e punés. Sa i pérket vlerés sé projekteve,
tha se 300 milioné éshté vlera e projekteve, gé nuk kané mundur té prokurohen, por nuk jané zhdukur
dhe do té kthehen.

Pér projektet kapitale, tha se éshté e pasakté, sepse jané mé shumé se 700 milioné né vitin 2023 dhe
éshté viti me projektet mé té médha kapitale. Ne kemi diskutuar né vazhdimési pér nocionin e projekteve
kapitale té geverive paraprake, sepse edhe kastrimi i genve ka gené projekt kapital i komunés x. Edhe
projektet e punésimit i keni emértuar projekte kapitale.

Blerta Deliu- Kodra, lidhur me projektet kapitale, tha se uné ju referova vetém projekteve té Qeverisé
jo edhe té komunave. E vérteta e madhe éshté gé mungojné investimet kapitale. Sa i pérket migrimit,
tha se e vérteta éshté gé té gjitha grup-moshat jané duke e Iéshuar Kosovén e jo vetém gjyshet, si¢ po
thoni ju. Eshté e vérteté qé Kosova me aferat qé i ka pasur sé fundmi, e ka zbehur perceptimin qytetar
né raport me njé geverisje gé e keni proklamuar dhe gjendja gé éshté tani, nuk ju jep mundési pér njé
alternativé. Nuk po them qé s’ka pasur migrim edhe né té kaluarén, por nuk mund té thoni gé ne po
mbjellim panik, sepse aqg sa ju dhemb juve, duhet t’i dhemb secilit, sepse ju jeni nga njé komuné e cila
éshté boshatisur pothuaj térésisht dhe ky duhet té jeté shgetésimi joné.

Zévendéskryeministri Besnik Bislimi, tha se sa i pérket késaj zymtésie, qé ju po prezantoni, mua nuk
ma lejojné numrat é ta shohé té till&, duke gené ekonomist numrat ma thoné té kundértén, edhe as nuk
dua ta shoh. Raportet e Bankés Botéroré e Fondit Monetar, thoné gé ka rritje ekonomike dhe Kosova
éshté duke u zhvilluar mé shpejt se rajoni.

Agon Batusha, tha se duhet té shgetésohemi edhe sikur vetém njé qytetar té Ié vendin. Ne duhet té
angazhohemi gé té b&jmé mé té mirén, si Qeveria, ashtu edhe ne si deputeté. Po ashtu, ne duhet té shohim
edhe té marrim shembujt nga vendet e rajonit, pérkundér gé partité opozitare kané disa idolé né vendet
e rajonit, té cilét nuk béjné as regjistrim té popullsisé, se do té dalin mé keq se ne, pérkundér gé kané
gjendje ekonomike mé té miré se ne. Rol té réndésishém kané edhe kryetarét e komunave, sepse jané té



parét, me té cilét kontaktin e paré e ka qytetari. Njé pjesé e madhe e komunave udhéhiget nga opozita,
a ne té gjithé fajin ia hedhim Qeverise.

Sa i pérket investimeve kapitale, Qeveria e Kosovés e ka rritur buxhetin pér investime kapitale. Pra,
grantin geveritar pér komuna, né ményré qé komunat té kené mé shumé mjete pér té béré investime
kapitale. Ky ka gené premtim i Lévizjes Vetévendosje né fushaté, e ky premtim éshté mbajtur.

Sa i pérket masave té BE-sé pér Kosovén, ne nuk do té mund té dimé sakté se sa investitoré kané pasur
plan té vijné, por ajo gé ne ndoshta mund té bé&jmé, éshté té shohim nga fondet IPA-s, se pér njé vit, sa
para jané pezulluar. Statistikén time lidhur me kéto fonde e kam dhéné né publik, dém éshté sikur edhe
njé euro té humbet, por té mos flasim pa pasur shifra e té dhéna té sakta se ku jané ndérpreré.

Sa i pérket marréveshjeve ndérkombétare, ato jané bllokuar nga ne, sepse pér njé vit e sa, opozita s’i ka
votuar marréveshjet ndérkombétare, né vleré prej 350 milioné eurosh. A éshté edhe ky njé sinjal pér
investitorét e huaj gé Kosova me vota té veta s’po lejon investim té gindra milion eurove me votat tona.
Ajo gé ne duhet té themi éshté gé jemi i vetmi shtet qé nuk kemi statusin e vendit kandidat, Bosnja,
Moldavia, Gjeorgjia, ndérsa Kosova shtet né mes té€ Evropés, éshté pa status. Pérkundér gé Kosova éshté
duke ecur me hapa shumé mé té shpejt se krejt shtetet e rajonit, né implementim té politikave dhe
pérafrimit me ato politika, ky éshté njé dém gé po i béhet procesit té integrimit. Kosova meriton statusin
e shtetit kandidat.

Kosova ka hyré né shumé programe té Bashkimit Evropian, kemi gené né 4 programe, tanimé jemi né
12 programe té BE-sé, ku pérfitojné rinia, bizneset e té tjerét.

Uné vlerésoj shumé mbéshtetjen e opozités pér kéto dokumente, por né té njéjtén kohé kérkoj
mbéshtetjen e tyre edhe pér votim té projektligjeve, né ményré gé té kemi njé rritje edhe mé té madhe
té zbatimit té kétyre dokumenteve, gé té ecim mé shpejt né procesin e integrimit.

Uné kam shgetésimet e mia, lidhur me até sesi u mor géndrimi pér masa té BE-sé me njé njoftim té
merren masa ndaj njé shteti, ndérsa tani pér t’i hequr kéto masa duhet té marrin vendim té gjitha shtetet
anétare. Njé shtet anétar ,i cili thoté se uné nuk po dua t’i heqé masat Kosovés, e bllokon krejt procesin.
Né vijim pyeti: Tek ato shtete gé kané gené skeptike né hegjen e masave, a ka pasur lobim apo sqarim
me to dhe a pritet ndonjé pengesé prej ndonjé shteti?

Zévendéskryeministri Besnik Bislimi, sqaroi se me masa jané prekur vetém fondet e IPA-s 2022, té cilat
nuk kané mundur té kontraktohen. IPA 2023 éshté alokuar né masén si¢ ka gené marréveshja pér
energjiné, éshté suspenduar vetém votimi pér katér aplikimet tona né WBF. Lidhur me masat, tha se
Kosovés kurré nuk i éshté prezantuar baza ligjore e marrjes sé atyre masave, por edhe kurré nuk e kemi
marré njé shpjegim té garté se cila éshté procedura pér hegjen e tyre. Nuk do té keté votim pér hegjen e
tyre, por mund té keté kundérshtim pér hegjen e tyre nga njé vend anétar. Rrjedhimisht, nuk do té duhej
té kishte asnjé vend anétar, i cili ka kundérshtim. Edhe vendet té cilat kané pasur hezitime, nuk kané
pasur hezitime gé Kosova ka pérmbushur ndonjé obligim, por ka pasur vende anétare gé kané menduar
gé masat duhet té keqpérdoren pér té nxjerré koncesion shtesé prej Kosovés.

Shqipe Isufaj- Metaj, lidhur me hegjen e masave ndaj Kosovés, tha se pérgjigjja nuk duhet té kérkohet
nga Qeveria, por duhet té i duartrokasim gé Qeveria e joné, asnjé kompromis té dhimbshém nuk e ka
béré kur ka gené né pyetje vendosja e rendit dhe ligjit e mbrojtja e integritetit té vendit. Kur po ankohen
pér masat, kriteri i fundit ka gené shpallja e zgjedhjeve né veri té vendit, organizimi i zgjedhjeve pa
garantuar pér ndonjé rezultat té zgjedhjeve. Po habitem me faktin se si jané né gjendje té bé&jné gjithé
kéto akuza né lidhje me masat, kur ne kemi masa nga vet opozita, qé nuk ka marr pjesé né votime e té
cilat kané gené té bllokuara né Kuvend.



Lidhur me investitorét e huaja, tha se ne kemi miratuar ligjin né néntor té viti té kaluar pér investimet
strategjike, ndérsa opozita e ka dérguar né Gjykaté Kushtetuese. Agjencia pér Pérkrahjen e
Ndérmarrjeve ka véshtirési né funksionim, jam habitur me rezultatin gé kané arritur, duke pas parasysh
véshtirésité me té cilat ballafagohen.

Sa i pérket anétarésimit té Kosovés né Késhillin e Evropés, tha se éshté e papranueshme se nuk éshté
dashur gé ai té jeté kriter pér anétarésim, pra ka gené hera e paré gé Komiteti i Ministrave nuk e respekton
njé rekomandim nga Asambleja Parlamentare.

Driton Hyseni, lidhur me masat e BE-sé pér Kosovén, tha se me kénagési ju njoftoi se Borrell sapo
paska njoftuar se né raportin e tij ka rekomanduar hegjen e masave pér Kosovén. Pra, edhe z.Borrell e
ka paré si konstruktive punén e Qeverisé soné né veri té vendit, prandaj edhe ka rekomanduar hegjen e
masave pér Kosovén. Edhe né takimet gé kishim me shefin e Zyrés sé BE-sg, tha se na éshté théné se
asnjé cent, i cili ka gené i dedikuar pér Kosovén, gofté né projektet té cilat financohen komplet nga BE,
gofté né projektet té cilat jané bashkéfinancim nuk do té preken, por do té pezullohen deri né hegjen e
masave. Ideja e masave ka gené qé té pezullohen disa projekte té cilat ende nuk jané prokuruar. Projektet
té cilat kané gené né zbatim, asnjé nga to nuk jané prekur. Prandaj, shumat té cilat u prezantuan sot kétu,
nuk géndrojné sepse té gjitha ato mjete do té jené né dispozicion té institucioneve té Kosovés sapo masat
té higen.

Time Kadrijaj, lidhur me masat, tha se nga diskutimet e juaja po del se nga kéto masa ne paskemi
fituar. Pse atéheré BE-ja i paska vendosur kéto masa, pse atéheré po béhet tani ky lobim e avokim pér
hegjen e tyre, kur paskemi pasur vetém fitime? Pra, ne duhet t’ju themi faleminderit pér vendosjen e
kétyre masave! Sa i pérket migrimit, tha se né njé takim gé kishim me njé ambasador né Komisionin pér
Puné té Jashtme, na ka njoftuar se mbi 100 mijé qytetaré jané duke pritur pér vizé pune. Ndérsa, lidhur
me marréveshjet ndérkombétare, ju jeni té fundit gé duhet t& na mbani shkollé pér votimin e tyre, sepse
ju jeni ata té cilét keni refuzuar edhe votimin e MSA-sé. Tani nuk ka asnjé marréveshje ndérkombétare
e cila nuk éshté votuar nga ne. Sa i pérket koncesioneve, para se t’i dhurohet dhe té nénshkruhet pér
tokat e Manastirit té Decanit, a éshté dashur té gartésohet pozicioni i Kosovés, gé té ishte fituar
anétarésimi i Kosovés né Késhill té Evropés, pérmes faljes sé tokave té Manastirit té€ Decanit? Ne edhe
i dhuruam tokat e Manastirit té Decanit, edhe nuk jemi anétarésuar né Késhill t& Evropés. Njé veprim i
pakoordinuar me aleatét tané, po na sjell né vazhdimési né pozicione té palakmueshme.

Driton Hyseni, tha se né asnjé moment nuk thashé se masat na kané béré miré, por té pretendoni se na
kané démtuar me gindra miliona, nuk éshté e vérteté. Sepse té gjitha mjetet qé kané gené té alokuara do
té kthehen pas hegjes sé masave.

Agon Batusha, sa i pérket marréveshjeve ndérkombétare, tha se jané 140 marréveshje ndérkombétare
té miratuara né Kuvendin e Kosovés, jané vetém dy té cilat nuk i ka miratuar Lévizja Vetévendosje,
‘zajednicén’ dhe demarkacionin. Sa i pérket numrit té personave prej 100 mijé, gé thaté se kané kérkuar
pér viza pune, njé numér i madh i tyre jané té ripérséritura dhe kjo deklaraté e juaja, se ¢ka ka théné
ambasadori né takim, tregon gé ti s’e kupton diplomaciné hig. Je anétare e Komisionit pér Integrim dhe
Puné té Jashtme, t’i duhet té lobosh pér hegjen e masave, pavarésisht a jané me vleré 1 euro apo 1 milion
euro dhe jo té mbesin barré né kurrizin e Kosovés. Tanimé veriu i vendi éshté nén kontroll dhe nuk do
té kené mundési tash dikush té shkojé té pijé raki me Radojciqin, né vilat e tij.



Pas kétyre diskutimeve, kryetarja e hodhi né votim Programin Kombétar pér Integrim Evropian 2024-
2028.

Pas votimit, kryetarja konstatoi se Komisioni, me teté (8) vota pér, miratoi Programin Kombétar pér
Integrim Evropian 2024-2028.

3. Votimi i raportit me rekomandime pér Projektligjin nr.08/L-275 pér rrugét dhe pér
amendamentet e Komisionit funksional nga aspekti i pérputhshmérisé me legjislacionin e BE-
sé

Kryetarja tha se, sic e dini, diskutimet pér kéto projektligje kané pérfunduar né mbledhjen e kaluar.

Pér shkak té mungesés sé vendimmarrjes né mbledhjen e kaluar, ne sot kéto projektligje i kemi pér
votim.

Hapi diskutimin dhe e hodhi né votim projektligjin, sé bashku me amendamente.

Pas votimit, kryetarja konstatoi se Komisioni, me gjashté (6) vota pér, miratoi raportin me
rekomandime pér Projektligjin nr.08/L-275 pér rrugét dhe amendamentet e Komisionit funksional.

4. Votimi i raportit me rekomandime pér Projektligjin nr.08/L-287 pér Késhillin e Sigurisé té
Republikés sé Kosovés dhe pér amendamentet e Komisionit funksional nga aspekti i
pérputhshmérisé me legjislacionin e BE-sé

Kryetarja hapi diskutimin dhe e hodhi né votim projektligjin, sé bashku me amendamente.

Pas votimit, kryetarja konstatoi se Komisioni me gjashté (6) vota pér, miratoi raportin me rekomandime
pér Projektligjin nr.08/L-287 pér Késhillin e Sigurisé té Republikés sé Kosovés.

5. Votimi i raportit me rekomandime pér Projektligjin nr.08/L-294 pér ndryshimin dhe
plotésimin e Ligjit nr. 08/L-197 pér zyrtarét publiké dhe pér amendamentet e Komisionit
funksional nga aspekti i pérputhshmérisé me legjislacionin e BE-sé

Kryetarja hapi diskutimin dhe e hodhi né votim projektligjin, sé bashku me amendamente.

Pas votimit, kryetarja konstatoi se Komisioni, me gjashté (6) vota pér, miratoi raportin me
rekomandime pér Projektligjin nr.08/L-294 pér ndryshimin dhe plotésimin e Ligjit nr. 08/L-197 pér
zyrtarét publiké.

6. Votimi i raportit me rekomandime pér Projektligjin nr.08/L-289 pér Komisionin e Pavarur té
Mediave dhe pér amendamentet e Komisionit funksional nga aspekti i pérputhshmérisé me
legjislacionin e BE-sé

Kryetarja hapi diskutimin dhe e hodhi né votim projektligjin, sé bashku me amendamente.
Pas votimit, kryetarja konstatoi se Komisioni, me gjashté (6) vota pér, miratoi raportin me rekomandime
pér Projektligjin nr.08/L-289 pér Komisionin e Pavarur té Mediave.

7. Té ndryshme

Mbledhja pérfundoi né orén 11:40.

E pérgatiti: Kryetare e Komisionit,

Stafi mbéshtetés i Komisionit. Rrezarta Krasniqi

